
Къэбэрдей-Балъкъэрым и 
Парламентыр цIыхубэм

я псалъэм щIодэIу

ЕхъулIэныгъэхэр
яхуэбэгъуэну!

ЕГОРОВЭ Татьянэ:



Шэджэм районым хыхьэ Хъущтэ-
Сырт, Щхьэлыкъуэ жылэхэм мы ма-
хуэхэм къыщызэIуахащ щIэуэ яухуа 
фельд шер-акушер IуэхущIапIэ, Лашын-
къей  къуажэм  иIэ  хъуащ  амбулаторэ.

ФАП-хэм хэтынущ сымаджэм щеплъ, 
мастэ щыхалъхьэ, физиотерапие пэшхэр. 
Абыхэм щылэжьэнущ фельдшерхэр, аку-
шерхэр, медсестрахэр.

ЦIыху 4500-рэ щыпсэу Лашынкъей 

жылэм и амбулаторэм хэтынущ стомато-
логие, гинекологие пэшхэр, сымаджэхэр 
махуэкIэ зыщIэлъ пэшхэр. Къуажэдэс-
хэм я узыншагъэм кIэлъыплъынущ меди-
цинэ лэжьакIуэу 27-рэ, абыхэм ящыщу 
6-р доху тырщ.

КъБР-м и Правительствэм и Унафэ-
щIым и япэ къуэдзэ Литовченкэ Татьянэ 
медицинэ IуэхущIапIэхэр къыщызэIуи-
хым къыхигъэщащ илъэсыщIэм ири-
хьэлIэу республикэм фельдшер-акушер 

IуэхущIапIэу 40-рэ амболаторэу 10-рэ 
къызэры щы зэIуахар.

КъБР-м и Правительствэм и Унафэ-
щIым и къуэдзэ - узыншагъэр хъумэным-
кIэ министр Шэт Ирмэ жиIащ республи-
кэ уна фэщIхэм узыншагъэр хъумэнымкIэ 
IэнатIэм и пэщIэдзэ къудамэм зегъэу-
жьыныр япэ ира гъэщ Iуэхуу зэрыщытыр. 

Шэджэм район администрацэм и 
унафэщI Ахъуэхъу Къанщобий фIыщIэ 
яхуи щIащ Iуэхур къызэзыгъэпэщахэм, 
ухуа кIуэхэм икIи къигъэгугъащ илъэ сы-
щIэм и пэщIэдзэм фельдшер-акушер 
Iуэху щIапIэхэр компьютеркIэ къызэри-
гъэ пэщыну.

А махуэм хьэщIэхэм къызэIуахащ сыт и 
лъэныкъуэкIи зыхуей хуагъэзэжа Шэ-
джэм - Психоневрологие интернат гъуэ-
гур. А тIум я зэхуакум дэлъ км 7,5-м ас-
фальт тралъхьащ, абы къегъэщIылIа лъэс 
лъагъуэр зыхуей хуа гъэзащ, гъуэгу дамы-
гъэхэр трагъэуващ. Интернатым ухуэ-
зышэ гъуэгум районым и центр Шэджэм 
къалэмрэ Лашынкъейрэ зэрепх. Иджы 
абы и фIыгъэкIэ гъуэгу нэхъыщхьэм щы-
зекIуэ машинэхэр нэхъ мащIэ хъунущ.

Шэджэм район администрацэм
и пресс-IуэхущIапIэ.

Къэбэрдей-Балъкъэрым и Парламентыр
цIыхубэм я псалъэм щIодэIу

Къэрал дэIэпыкъуныгъэм
и мардэхэр яубзыху



Хэт псом нэхърэ нэхъыфIыр

ЩоджэнцIыкIу Алий ипхъу
Ленэ и вагъуэ нэхур

